
GARISPANDUAN PERMOHONAN PINJAMAN

JABATAN PERKHIDMATAN AWAM (JPA)

(Hendaklah dibaca sebelum mengisi borang permohonan)

1.
PENDAHULUAN


Jabatan Perkhidmatan Awam (JPA) menyediakan kemudahan pinjaman kepada pelajar-pelajar persendirian untuk mengikuti pengajian di peringkat Ijazah Pertama di luar negara. Oleh kerana bilangan pinjaman yang disediakan adalah terhad, JPA tidak memberi jaminan setiap permohonan yang memenuhi syarat/kriteria akan diberi pertimbangan/kelulusan.

2.
KONSEP PINJAMAN

Kemudahan pinjaman yang disediakan adalah berkonsepkan cost sharing di mana JPA akan membiayai yuran pengajian sahaja tertakluk kepada jumlah maksimum sebanyak RM200,000.00.  Lain-lain kos seperti kos sara hidup dan kos kerugian pertukaran wang asing adalah di bawah tanggungjawab pelajar sendiri.

3.
JENIS PINJAMAN

3.1
Pinjaman Khas Perubatan

Pinjaman ini dikhaskan untuk pelajar-pelajar yang mengambil bidang perubatan, pergigian dan farmasi di luar negara.  Pelajar-pelajar yang mendapat kemudahan pinjaman ini boleh dikecualikan daripada membayar balik pinjaman sekiranya pelajar bersetuju mengikat kontrak untuk berkhidmat dengan Kerajaan Malaysia selama 10 tahun selepas menamatkan pengajian dengan jaya.

3.2
Pinjaman Biasa

Pinjaman ini terbuka kepada pelajar-pelajar di dalam bidang-bidang lain yang diberi keutamaan selain daripada perubatan, pergigian dan farmasi.  Pelajar-pelajar yang mendapat kemudahan pinjaman ini dikehendaki untuk membayar balik keseluruhan jumlah pinjaman selepas menamatkan pengajian.

4.
Bidang-bidang pengajian yang diberi keutamaan

4.1 Bidang-bidang pengajian yang diberi keutamaan adalah seperti berikut :

i) Perubatan

ii) Pergigian

iii) Farmasi

iv) Kejuruteraan

v) Sains dan Teknologi (tidak termasuk bidang Sains Komputer   dan Teknologi Maklumat) 

vi) Senibina

vii) Perakaunan

viii) Kursus Profesional

ix) Bioteknologi

x) Bidang-bidang lain (yang akan ditentukan dari semasa ke semasa)

4.2
Kursus-kursus yang diikuti hendaklah kursus yang telah diiktiraf oleh Kerajaan Malaysia.

5.
SYARAT-SYARAT DAN KRITERIA PERMOHONAN

5.1      SYARAT UMUM

i)  Warganegara Malaysia;

ii)  Berumur di bawah 25 tahun semasa permohonan dibuat.

5.2       SYARAT KHUSUS (SYARAT KELAYAKAN AKADEMIK)


(i) BIDANG PERUBATAN / PERGIGIAN / FARMASI 


   a)  Negara : Ireland/United Kingdom/Australia/New Zealand 

· Telah diterima masuk ke tahun ketiga pengajian; 

· Tidak pernah gagal dalam mana-mana subjek pada tahun pertama dan kedua; dan

· Mengemukakan keputusan peperiksaan tahun pertama dan kedua semasa mengemukakan permohonan ke JPA.

· Bagi pelajar-pelajar yang mengikuti pengajian di bawah Program Berkembar PMC-Ireland dan Melaka-Manipal, permohonan boleh dipertimbangkan setelah pelajar diterima masuk ke tahun dua pengajian, tidak pernah gagal dalam mana-mana subjek pada tahun pertama dan mengemukakan keputusan tersebut semasa permohonan dikemukakan ke JPA.

b)  Negara : India/Rusia/Ukraine/Negara-Negara lain

· Telah  diterima masuk untuk tahun kedua pengajian;

· Memenuhi syarat khusus untuk negara berkenaan seperti    berikut:

India – Perlu mendapat keputusan First Class with Distinction pada tahun pertama, dan mengemukakan keputusan peperiksaan tersebut semasa permohonan dikemukakan ke JPA.

Rusia / Ukraine – Perlu mendapat keputusan sekurang-kurangnya Good pada tahun pertama, dan mengemukakan keputusan peperiksaan tersebut semasa permohonan dikemukakan ke JPA.

Negara-negara lain  -  Tidak pernah gagal dalam mana-mana subjek pada tahun pertama dan mengemukakan keputusan peperiksaan tersebut semasa permohonan dikemukakan ke JPA.

c)   Negara : Indonesia 

· Telah diterima masuk ke tahun pertama pengajian.

· Mendapat sekurang-kurangnya CGPA 3.00 di peringkat pra–universiti atau sekurang-kurangnya 3B dalam STPM/A-Level.

· Mengemukakan keputusan peperiksaan berkenaan semasa mengemukakan permohonan ke JPA.


(ii) BIDANG KEJURUTERAAN 

· Telah diterima masuk untuk tahun kedua pengajian; 

· Perlu mendapat CGPA sekurang-kurangnya 2.75 atau setaraf dengannya pada tahun pertama pengajian.  

· Bagi pelajar lepasan Diploma yang diterima masuk terus ke tahun kedua pengajian, kelayakan akademik ialah sekurang-kurangnya CGPA 2.75 atau setaraf dengannya manakala pelajar lepasan Higher National Diploma (HND) perlu mendapat sekurang-kurangnya CGPA 3.00 atau setaraf dengannya.

· Mengemukakan keputusan peperiksaan berkenaan semasa mengemukakan permohonan ke JPA.

        (iii) BIDANG-BIDANG LAIN YANG DIBERI KEUTAMAAN

   a) Negara : Ireland / United Kingdom / Australia / New  Zealand

· Telah diterima masuk ke tahun pertama pengajian; 

· Perlu mendapat sekurang-kurangnya CGPA 3.00 atau setaraf dengannya di peringkat pra–universiti atau Sijil Tinggi Pelajaran Malaysia (STPM)/A-Level sekurang-kurangnya 3B.
· Mengemukakan keputusan peperiksaan berkenaan semasa mengemukakan permohonan ke JPA.
   b)  Negara : Amerika Syarikat / Negara-Negara lain
· Telah diterima masuk ke tahun kedua pengajian;

· Perlu mendapat CGPA sekurang-kurangnya 2.75 atau setaraf dengannya pada tahun pertama pengajian; dan
· Bagi pelajar lepasan Diploma yang diterima masuk ke tahun kedua pengajian, kelayakan akademik ialah sekurang-kurangnya CGPA 2.75 atau setaraf dengannya manakala pelajar lepasan Higher National Diploma (HND) perlu mendapat sekurang-kurangnya CGPA 3.00 atau setaraf dengannya.
· Mengemukakan keputusan peperiksaan berkenaan semasa mengemukakan permohonan ke JPA.
6. Tarikh Tutup Permohonan

6.1 Tawaran permohonan pinjaman akan dibuat 3 kali setahun. Tarikh tutup permohonan yang ditetapkan adalah pada :-

· 15 Februari

· 15 Julai

· 15 Oktober

6.2
Tempoh proses permohonan akan mengambil masa sekurang-kurangnya 40 hari selepas tarikh tutup. Bagi memudahkan proses pertimbangan dibuat, pemohon atau wakil pemohon dinasihatkan supaya tidak menghubungi JPA dalam tempoh tersebut.
7. BORANG PERMOHONAN

7.1 Borang permohonan yang telah lengkap diisi hendaklah disahkan oleh     Pegawai Kerajaan dalam Kumpulan Pengurusan dan Profesional, atau Ketua Kampung / Penghulu.  Bagi pelajar yang telah berada di luar negara pengesahan boleh juga dibuat oleh Pegawai Kedutaan Besar Malaysia / Jabatan Penuntut Malaysia  yang juga dalam Kumpulan Pengurusan dan Profesional.

7.2 Bersama borang permohonan, pelajar dikehendaki mengemukakan bukti bagaimana beliau dapat menampung kos sara hidup dan kos lain-lain semasa mengikuti pengajian di luar negara.

7.3 Dokumen-dokumen lain yang perlu disertakan bersama borang permohonan adalah seperti berikut :

a) 
Salinan Kad Pengenalan (Pelajar & Ibubapa/Penjaga);

b) 
Salinan Surat Beranak (Pelajar);

c) 
Salinan Pasport (Pelajar);

d) 
Salinan surat tawaran kemasukan ke universiti/institusi   (Unconditional Offer);

e)        Salinan keputusan peperiksaan pengajian (dokumen asal) bagi tahun-tahun sebelumnya untuk pelajar yang sedang mengikuti pengajian di luar negara;

f) 
Salinan Sijil SPM / Sijil STPM / Matrikulasi / Diploma / A- Level / IB / Lain-lain;

g) Salinan slip gaji ibubapa / penjaga; 

h) Salinan kad pencen ibubapa/penjaga; dan

i) Salinan borang J (Cukai Pendapatan) ibubapa / penjaga untuk tahun semasa dan 2 tahun sebelumnya.

Kesemua salinan dokumen di atas hendaklah disahkan terlebih dahulu oleh pegawai-pegawai seperti yang dinyatakan di perenggan 7.1.

7.4
Permohonan yang tidak lengkap, tidak menepati arahan yang ditetapkan, dan tidak memenuhi syarat kelayakan sebagaimana yang dinyatakan di atas  tidak akan  diproses/dipertimbangkan. 

7.5
Borang permohonan yang telah lengkap diisi berserta  dokumen-dokumen yang telah ditetapkan hendaklah dihantar ke alamat berikut :-

Ketua Pengarah Perkhidmatan Awam 

Jabatan Perkhidmatan Awam 

Bahagian Latihan 

Aras 4-6, Blok C1, Parcel C, 

Pusat Pentadbiran Kerajaan Persekutuan, 

62510 Putrajaya.

(u.p. Unit Latihan Sebelum Perkhidmatan Luar Negara)

8. HAK JPA 

8.1     Pertimbangan adalah tertakluk kepada peruntukan yang ada serta perubahan dasar kerajaan dari semasa ke semasa. Oleh itu, JPA tidak terikat untuk meluluskan sebarang permohonan yang diterima walaupun pemohonan tersebut memenuhi syarat-syarat dan kriteria yang telah ditetapkan.

8.2
JPA berhak untuk membuat sebarang perubahan kepada kemudahan pinjaman yang disediakan pada bila-bila masa termasuk syarat dan kriteria tanpa perlu mengemukakan sebarang notis pemberitahuan terlebih dahulu; dan

8.3
JPA berhak menarik balik tawaran pinjaman sekiranya didapati perlu, tanpa perlu memberi sebarang notis terlebih dahulu.

9.
PEGAWAI UNTUK DIHUBUNGI

Sebarang kemusykilan mengenai permohonan pinjaman, sila hubungi pegawai berikut :

Cik Norzailena bt Zainol

(     03-88853000 ext : 3405

         Faks : 03-88892170 

(
   zailena@jpa.gov.my


atau

 Pn. Azizah bt Setapa / Pn. Che Som bt Samat

(     03-88853000 ext. 3406

SENARAI SEMAK PERMOHONAN PINJAMAN JPA

(Hendaklah diisi oleh pelajar semasa mengemukakan borang permohonan)

Sudahkah anda lampirkan perkara-perkara berikut? Sila tandakan ( sekiranya ya atau X sekiranya tidak di dalam kotak yang disediakan.

Salinan Kad Pengenalan (Pelajar & Ibubapa/Penjaga) yang telah disahkan;


Salinan Surat Beranak (Pelajar) yang telah disahkan;


Salinan pasport pelajar yang telah disahkan;

Salinan surat tawaran kemasukan ke universiti/institusi (Unconditional Offer) yang telah disahkan;

Salinan keputusan peperiksaan pengajian (dokumen asal) bagi tahun-tahun sebelumnya;


Salinan Sijil SPM / Sijil STPM / Matrikulasi / Diploma / A- Level / IB / Lain-lain yang telah disahkan;


Salinan Slip gaji ibubapa / penjaga yang telah disahkan;


Salinan kad pencen ibubapa/penjaga yang telah disahkan;

Salinan Borang J (Cukai Pendapatan) ibubapa / penjaga untuk tahun semasa dan 2 tahun sebelumnya yang telah disahkan; dan

Dokumen bukti bagaimana pelajar menampung kos sara hidup dan kos-kos lain di luar negara yang telah disahkan.

NOTA 

Salinan hanya boleh disahkan oleh Pegawai Kerajaan dalam Kumpulan Pengurusan dan Profesional, atau Ketua Kampung / Penghulu. Bagi pelajar yang telah berada di luar negara pengesahan boleh juga dibuat oleh pegawai Kedutaan Besar Malaysia / Jabatan Penuntut Malaysia juga dalam Kumpulan Pengurusan dan Profesional.

